
OSNOVNI PODACI O PROJEKTU
U zadnjim poplava koje su pogodile prostor grada Zenice, naselje Topčić Polje je doživjelo katastraofu.  Ovo naselje su zatrpale tri rijeke:

· Starinska rijeka,

· Ciganski potok i 

· Potoka Baretnjak.

Potok Baretnjak je jedana od tri rijeke koje prolaze kroz naselje Topčić Polje. Prilikom posljednjih poplava potok Baretnjak je na prostore kroz koje protiče nanio velike količine zemljanog nanosa. Najveće količine zemlje su zaustavljene na prostoru koji je udaljen 530 m od posljednjih kuća.  Na ovom prostoru niveleta rijeke prelazi skoro u ravničarski karakter, pored ovoga tok rijeke se lomi pod uglom od 90o. Ove karakteristike terena su dovele da se na ovom ravnijem prostoru zaustavi najveći dio zemljane mase. Ova zemljana masa predstavlja prijetnju dijelu naselja Topčić Polje koje gravitira ovom vodotoku. Dvije kaskade su oštećene i nisu više u funkciji. 
Korito kroz samo naselje je očišćeno od nanosa ali su dijelovi korita i dalje oštećeni. 
Karakteristike sliva potoka Bartnjak / Švabin potok 
	Površina sliva F (km2 )
	2,75

	Najduža putanja u slivu ( m )
	3150

	Apsulutni pad ( m )
	700

	Srednji relativni pad
	0,2222

	karakteristični proticaji  m3/s
	

	Q1/2
	3,0

	Q1/10
	8,0

	Q1/50
	17,0

	Q1/100
	24,0

	Q1/500
	


Podaci u tabeli su izvađeni iz Osnovnog vodoprivrednog rješenja  uređenja većih vodotoka i bujica  i zaštita od erozije područja SO Zenica – I i II dio, od strane Zavoda za vodoprivredu 1987. godine  

potok Baretnjak
OBIM PROJEKTA 
Projektnu dokumentaciju izraditi na nivou glavnog projekta i to za regulisanje korita na potezu od ušća potoka Baretnjak u rijeku Bosnu pa  uzvodno do mjesta gdje je došlo do formiranja velike količine zemljane mase (u dužini od cca ,12 km ).
PODLOGE
Za izradu glavnog projekta regulacije potoka Baretnjak potebno je pripremiti slijedeće podloge:

Geodetske podloge 

· Nabavka geodetskih planova razmjere 1:1000 (1: 500) sa HV predstavom terena

· Snimanje poprečnih profila korita potoka Baretnjak na prosječnom rastojanju 20 do 30 m. Prethodno je potrebno razvijanje i utvrđivanje operativnog poligonog vlaka odgovarajućim vrstama biljega. Tačke poligonog vlaka moraju biti osigurane jer će se iskolčavanje projektovanog rješenja izvršiti preko poligonog vlaka. Geodetski radovi trebaju biti vezani za državnu trigonometrijsku mrežu. 

· Snimanje i ucrtavanje u situaciju (planove) objekata koji se nalaze u pojasu regulacije, a koji nisu ucrtani u postojeće planove. Na planove (situaciju) ucrtati operativni poligoni vlak i snimljene poprečne profile. 

Hidrološke podloge 
U slivu potoka Baretnjak  postoje vodomjerne stanice, niti su vršena osmatranja, mjerenja ni statistička obrada podataka, ali je urađeno  Osnovno vodoprivredno rješenje  uređenja većih vodotoka i bujica  i zaštita od erozije područja SO Zenica – I i II dio, od strane Zavoda za vodoprivredu 1987. godine koji sadrži relevantne podatke i proračune . 

Prema tome, potrebno je iz postojeće i druge dokumentacije prikupiti podatke o velikim vodama navedenih vodotoka, te na osnovu toga za predmtni potez definirati velike vode, i to: 

· Desetogodišnje velike vode (VV),

· Dvadesetogodišnje VV,

· Pedesetogodišnje VV, i

· Stogodišnje VV
Geološko-geomehaničke podloge 

U cilju definisanja geološke građe i stabilnosti terena, te utvrđivanja geomehaničkih karakteristika tla za potrebe statičkih i proračuna stabilnosti kosina regulisanog korita, kao i dimenzioniranje obloge regulisanog korita, potrebno je uraditi slijedeće: 
· Inženjersko-geološko kartiranje terena uz predmetni potez na kome se predviđa izvođenje regulacionih radova, sa širinom pojasa po 10 m na obje obale 

· Bušenje  istražnih bušotina u koritu i priobalnom pojasu rijeka na svakih 100 metara (a na lokacijama pojave klizišta na svakih 10 metara) prosječne dubine po 5 metara. Raspored i broj bušotina prilagoditi situaciji na terenu nakon detaljnog rekognosciranja.

· Izvođenje dinamičkih penetracionih opita (u svakoj buštini po tri opita)

· Uzimanje i laboratorijsko ispitivanje 30 neporemećenih uzoraka tla (iz svake buštine po 3 uzorka). Laboratorijskim ispitivanjima treba obuhvatiti sve fizičko-mehaničke osobine, kao što su prirodna vlažnost, zapreminska i specifična težina, sadržaj organske materije, ugao unutrašnjeg trenja, kohezija, optimalna vlažnost, granulometrijske i druge karakteristike;

· Izrada elaborata po provedenim geološko-geomehaničkim istraživanjima sa izradom prognoznih I-G i geomehaničkih profila (uzdužni profil i 5 poprečnih profila).

Ostale podloge 

Projektovano rješenje potoka Baretnjak  uskladiti sa postojećim urbanističkim planovima u saradnji sa gradom  Zenica.  
IZRADA GLAVNOG PROJEKTA

Na osnovu pripremljenih i prikupljkenih podloga treba uraditi glavni projekat regulacije korita potoka Baretnjak , u dužini 1,2 km (do objekta za uzgoj pilića).
U Glavnom projektu treba :

· Izvršiti hidraulički proračun nivoa velikih voda u prirodnim/postojećim uslovima tečenja za stogodišnje velike vode na predmetnom potezu sa icrtavanjem linije plavljenja na situacijama razmjere 1:1000;

· Definisati trasu regulisanog korita shodno urbanističkim i drugim zahtjevima 

· Izvršiti izbor normalnog profila regulisanog korita (normalni profili)

· Dati način osiguranja kosina i dna korita, odeći pri tome računa o ekonomskim, ekološkim i drugim zahtjevima, što zanči da treba razmotriti više alternativnih rješenja načina osiguranja, pa na osnovu toga izvršiti izbor optimalnog osiguranja sa ekonomskog i tehničkog aspekta

Galvni projekat treba da sadrži:

· Tehnički izvještaj
· Neophodne hidrološke analize i proračune,

· Hidraulički proračun prirodnog i regulisanog korita sa proračunom uspora postojećih mostova, te pritoka na predmetnom potezu

· Ispitivanje stabilnosti kosina regulisanog korita

· Statički proračun

· Način osiguranja kosina i dna regulisanog korita sa potrebnim proračunima za svaku vrstu i tip obloge (osiguranja)

· Tehničke uslove izvođenja

· Predmjer i predračun radova (po prioritetnim fazama izgradnje i za ukupne radove). 
· Grafičke priloge (situacije 1:1000 sa trasom regulisanog korita, situacija prirodnog /postojećeg korita, razmjere 1:10000 (ili 1:25000), sa ucrtanom linijom plavljenja, uzdužni profil 1:100/100, normalni profil, poprečnih objekata – ušća i prelaznih dionica, kao i svi potrebni detalji

· Prijedlog dinamičkog plana izvođenja radova (po etapama - prioritetima i ukupno)

· Tehničke uslove izvođenja radova

Svi proračuni, nacrti i predmjer radova trebaju biti na nivou Glavnog projekta, na osnovu koga će se izvršiti izvođenje radova. 

U skladu sa rezulatima istražnih radova i odgovarajućih proračunam riješiti stabilizaciju dna i kosina, uraditi adekvatne objekte za stabilizaciju korita, dati nacrte pratećih objekata u koritu-eventualnih pragova i kaskada, ušća pritoka, kanaliazcionih kolektora, prijelaznih dionica i sl.

Posebno dati prijedloge za funkcionalne i prioritetne etape izgradnje. Naročito u saradnji sa gradom  Zenica dati rješenje za korištenje nanosa iz korita koji će se uklanjati, te definisati lokaciju za odlaganje viška materijala iz iskopa.
Sastavni dio ovoga Projektnog zadataka je i fotokopija dijela Osnovnog vodoprivrednog rješenja  uređenja većih vodotoka i bujica  i zaštita od erozije područja SO Zenica – I i II dio, od strane Zavoda za vodoprivredu 1987. godine. 

Napomena: Za izradu tehničke dokumentacije iz ovog projektnog zadatka potrebno je angažovati pravno lice koje ispunjava uslove iz člana 5. stav 1. i stav 2. Pravilnika o uvjetima i kriterijima koje mora ispunjavati pravno lice za izradu dokumentacije na osnovu koje se izdaju vodni akti („Službene novine Federacije BiH“, broj: 17/08). 

Spisak pravnih lica koja ispunjavaju uslove pravilnika možete pronaći na web stranici: www.voda.ba, pod vodna akta, lista „A“.

